
REPUBLIKA E SHQIPËRISË

KOMISIONI QËNDROR I ZGJEDHJEVE

_____________________________________________________________
V E N D I M

PËR MIRATIMIN E MODELIT DHE PËRMBAJTJES SË FLETЁS SЁ VOTIMIT PËR ZGJEDHJET E PJESSHME PËR KRYETARIN E KOMUNËS NË KOMUNËN KASHAR, QARKU TIRANË, TË DATËS 27.07.2008 
Komisioni Qendror i Zgjedhjeve, në mbledhjen e tij të datës 11.07.2008 , me pjesëmarrjen e:

Çlirim 

GJATA-

Kryetar

Flamur 
ÇATO-


Zv/kryetar

Dëshira
SUBASHI-

Anëtar

Dodë

PRENGA-

Anëtar

Fatmir         KUMBARO-

Anëtar
Genti 

SHALA-

Anëtar
Klement
ZGURI-

Anëtar

shqyrtoi çështjen me:

OBJEKT

Për miratimin e modelit dhe përmbajtjes së fletёs sё votimit për zgjedhjet e pjesshme për Kryetarin e komunës, në Komunën Kashar, qarku Tiranë, të datës 27.07.2008.
BAZA LIGJORE           
Neni 29, pika 1, neni 90, pika 2 dhe 3, neni 91, pikat 1, 5 dhe 6 neni 92, pika 1 të ligjit nr. 9087, datë 19.06.2003 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e perfaqësuesve të partive politike,
VËREN
Në mbështetje të nenit 92, shkronja “gj” të Kushtetutës së Republikës së Shqipërisë, si dhe të nenit 14, pika 4 të ligjit nr. ligjit Nr.9087, datë 19.06.2003, “Kodi Zgjedhor i Republikës së Shqipërisë”, i ndryshuar, Presidenti i Republikës me Dekretin nr. 5772, datë 24.06.2008 ,  ka caktuar datën 27.07.2008, për zhvillimin e Zgjedhjeve të Pjesshme për kryetar  komune në Komunën Kashar, Qarku Tiranë.

KQZ në mbështetje të nenit 90 dhe 91 të Kodit Zgjedhor të Republikës së Shqipërisë duhet të miratojë modelin dhe përmbajtjen e fletës së votimit për zgjedhjet e pjesëshme për kryetarin e Komunës Kashar. Në mbështetje të nenit 91, pika 1, të Kodit Zgjedhor specifikimet teknike të fletës së votimit janë përcaktuar sipas lidhjes nr. 1 bashkëlidhur.

Afati i regjistrimit të kandidatëve për deputetë në këtë zonë zgjedhore ka përfunduar dhe KZQV-ja Kashar ka dorëzuar në KQZ 4 vendimet përkatëse të regjistrimit të tyre. Kundër vendimeve të KZQV-së Komuna Kashar për regjistrimin e kandidatëve për kryetar komune, brenda afatit të parashikuar ne Kodin Zgjedhor nuk është bërë asnjë ankimi nga asnjë subjekt zgjedhor.
Për sa më sipër, KQZ në bazë të neneve 90, dhe 91 të Kodit Zgjedhor, duhet të miratojë modelin dhe përmbajtjen e fletës së votimit për kandidatët për Kryetar në zgjedhjet e pjesshme të datës 27.07.2008 , në komunën Kashar, Qarku Tiranë. 
PËR KËTO ARSYE
Mbështetur në nenin 29, pika 1 nenin 90, dhe nenin 91 të Ligjit nr. 9087, datë 19.06.2003 “Kodi Zgjedhor i Republikës së Shqipërisë” i ndryshuar,

V E N D O S I
1. Të miratojë modelin e fletës së votimit për kandidatët për kryetar, për zgjedhjet e pjesshme të datës 27.07.2008 , në Komunën Kashar, sipas specifikimeve të përcaktuara në Lidhjen nr. 1, bashkëlidhur këtij vendimi.
2. Të miratojë përmbajtjen e fletës së votimit për kandidatët për Kryetar, në zgjedhjet e pjesshme në Komunën Kashar, të datës 27.07.2008 , sipas Modelit nr. 1, bashkëlidhur këtij vendimi.

Ky vendim hyn në fuqi menjëherë.
Lidhja 1 (specifikimet teknike)
Modeli 1 (fleta e votimit)

